
pravima osoba sa invaliditetom u Bosni i Hercegovini

. UVOD

Institucija Ombudsmana za ljudska prava Bosne i Hercegovine (u daljem tekstu: Institucija)
uspostavljena je 1996. godine, u skladu s Aneksima IV 1 VI Opéeg okvirnog sporazuma za mir u
Bosni i Hercegovini. Prema ¢lanu 1. Zakona o ombudsmenu za ljudska prava Bosne i Hercegovine
(,,Sluzbeni glasnik BiH* br. 19/02, 35/04, 32/06 i 61/23) je nezavisna institucija, uspostavljena s
ciljem promovisanja dobre uprave i vladavine prava i sloboda fizi¢kih i pravnih osoba. Institucija je
istovremeno i tijelo za jednakost i centralna institucija za slobodu pristupa informacijama i vrsi
poslova nacionalnog preventivnog mehanizma. Od svog osnovanja Institucija je akreditovana od
strane GANHRI Podkomiteta za akreditaciju u statusu “A” u skladu sa Opcionim protokolom uz
Konvecniju protiv torture. U Instituciji uspostavljen je Odjel za pracenje ostvarivanja prava osoba
sa invaliditetom kojim je nadlezan za zastitu i promociju prava osoba sa invaliditetom.

U pisanju Izvjestaja, Ombudsmeni BiH ¢e se osvrnuti na preporuke UN Komiteta za lica prava sa
invaliditetom date u Zaklju¢nim razmatranjima.

II. OPSTI KOMENTARI

Bosna i Hercegovina je 12. marta 2010. godine ratifikovala Konvenciju o pravima osoba sa
invaliditetom i Fakultativni protokol (,,Sluzbeni glasnik BiH — Medunarodni ugovori broj 11/09)
Prezentacija ovih opservacija sacinjena je na osnovu nadleznosti utvrdene u Ustavu Bosne i
Hercegovine, te ustavima entiteta (Ustav Republike Srpske i Ustav Federacije BiH). U skladu s tim,
Ministarstvo civilnih poslova Bosne i Hercegovine je nadlezno za obavljanje poslova i izvrsavanje
zadataka koji su u nadleznosti Bosne i Hercegovine i koji se odnose na utvrdivanje osnovnih
principa koordiniranja aktivnosti, uskladivanja planova entitetskih tijela vlasti i definiranje
strategije na medunarodnom planu u oblastima: zdravstva i socijalne zastite; penzija; nauke i
obrazovanja; rada i zapogljavanja; kulture i sporta." Prema odredbi ¢lana 111/3 Ustava Bosne i

'Clan 12. Zakona o ministarstvima i drugim organima uprave Bosne i Hercegovine, ,,Sluzbeni glasnik BiH”, br. 5/03,
42/13, 26/04, 42/04, 45/06, 88/07, 35/09, 59/09, 103/09, 87/12, 6/13 i 19/16

Hercegovine, socijalna politika i socijalna zastita su u iskljucivoj nadleznosti entiteta i Brcko
distrikta Bosne i Hercegovine, a u Federaciji Bosne i Hercegovine je oblast socijalne zastite je
zajednicka nadleznost Federacije BiH i kantona.

I11. POZITIVNI ASPEKTI

U ovom poglavlju sacini¢e se pregled najvaznijih dokumenata koje su donijele nadlezne vlasti u
Bosni i Hercegovini, koji su usmjereni na realizaciju Preporuka Komiteta i unapredenje poloZaja
lica sa invaliditetom:

1. Vlada Federacije BiH donijela je Odluku o izradi Strategije za unapredenje prava i polozaja
osoba s invaliditetom u Federaciji Bosne i Hercegovine 2022-2027. godine. U Republici
Srpskoj usvojena je Strategija unapredenja drustvenog polozaja lica sa invaliditetom u
Republici Srpskoj 2017.-2026.

2. Utvrden Nacrt zakona o zastiti mentalnog zdravlja Federacije Bosne i Hercegovine?, koji je
trenutno u parlamentarnoj proceduri. Ovim zakonom se na jednom myjestu reguliSe zastita
mentalnog zdravlja na sva tri nivoa organizacije zdravstvene zastite (primarna, sekundarna i
tercijarna) te po prvi put decidno utvrduju nacela na kojima se ovaj sistem treba zasnivati i
utvrduje set prava osoba s mentalnim poremecajima, $to do sada nije bio slucaj. (Preporuka
Komiteta broj 27., 29., 33. 1 45.)

3. U Federaciji BiH usvojen je Zakon o ustanovama socijalne zastite (Sluzbene novine FBiH",
broj 64/22) u ¢ijem procesu donoSenja su uéestvovali i Ombudsmeni, putem upucivanja
komentara na Prednacrt Zakona. Znacajno je spomenuti da niz preporuka Ombudsmena je
uvrsten u tekst navedenog zakona. (Preporuka broj 35.)

4. Utvrden Nacrt zakona o jedinstvenim nacelima i okviru materijalne podrske osoba s
invaliditetom kojim se utvrduju definicije osoba s invaliditetom i samog invaliditeta,
jedinstvena nacela 1 institucionalni model za ocjenu stepena invaliditeta, okvir 1 jedinstven
pristup materijalne podrSke osobama s invaliditetom. Takoder, utvrduju se osnovna prava,
obim i uslovi pod kojima se ostvaruju, osnovica za ta prava, te finansiranje, svrha isplate
novcéanih naknada za priznata prava, postupak za ostvarivanje osnovnih prava, nadzor nad
primjenom zakona i druga pitanja od znaaja za ostvarivanje osnovnih prava osoba s
invaliditetom na podru¢ju Federacije BiH. Ombudsmeni ¢e pratiti proces usvajanja
navedenog zakona. (Preporuka Komiteta broj 9.)

5. Upravni odbor Instituta za medicinsko vjeStaCenje zdravstvenog stanja u Federaciji BiH
usvojio je Pravilnik o jedinstvenim kriterijima i pravilima postupka medicinskog vjestacenja
zdravstvenog stanja (,,Sluzbene novine FBiH®“ broj 63/21) kojim se ureduju jedinstveni
kriteriji 1 pravila postupka medicinskog vjeStacenja zdravstvenog stanja, koje se vr$i na
Institutu za medicinsko vjeStacenje zdravstvenog stanja. Pravilnik sadrzi jedinstvenu Listu
invaliditeta, te je znaCajno ista¢i da je usvajanjem navedenog Pravilnika, prestala primjena
Uputstva koje se ranije primjenjivalo uz Listu invaliditeta. Na taj nain je uvazeno

dugogodisnje insistiranje Ombudsmena da se procjena invaliditeta vrati u pravne okvire i da
se prestane s primjenom Uputstva po diskrecionoj ocjeni Ljekarske komisije.

U Federaciji BiH je usvojen Zakon o roditeljima njegovateljima u Federaciji BiH(,,Sluzbene
novine Federacije BiH“, broj 75/21) koji ima implikacije i na djecu sa invaliditetom.

U proceduri je imenovanje Vijec¢a za osobe s invaliditetom od strane Vije¢a ministara Bosne
i Hercegovine kako je to trazenom preporukom Ombudsmena u Specijalnom izvjestaju 0
efikasnosti zakonskih rjesenja u oblasti profesionalne rehabilitacije 1 zaposljavanja osoba s
invaliditetom u Bosni i Hercegovini (Preporuka Komiteta broj 7.).

U Federaciji BiH usvojen je Zakon o materijalnoj podrsci porodicama s djecom (Sluzbene
novine Federacije BiH, broj 52/22) kojim je napravljen znacajan iskorak u kontekstu
poboljsanja polozaja porodica sa djecom. Osnovni cilj Zakona jeste da se djeci u Federaciji
BiH obezbijede priblizno jednaki materijalni uslovi za zdrav 1 pravilan psihofizicki razvoj u
porodici, te da se pod jednakim uslovima osigura pristup pravima iz oblasti zastite porodice
s djecom. Ovo je posebno vazno u kontekstu pitanja razli¢itog propisivanja pojedinih prava
u kantonima, $to je upravo bio slucaj sa dje¢ijim dodatkom, pa do donosSenja ovog Zakona,

pojedini kantoni nisu ni isplacivali djeciji dodatak, dok je iznos dodatka u kantonima varirao
u ovisnosti od ekonomske mo¢i kantona. (Preporuka Komiteta broj 41)

Evropski sud za ljudska prava u Strazburu donio presudu u predmetu Hadzimejli¢ i drugi
protiv Bosne i Hercegovine®, kojom je utvrdio da su prekr§ena prava osoba kojima je
oduzeta poslovna sposobnost i koje su smjesStene u ustanove socijalne zastite. Presudom je
utvrdeno da je Bosna i Hercegovina prekrsila ¢lan 5. Evropske konvencije za zaStitu ljudskih
prava i temeljnih sloboda, jer su aplikanti dugi niz godina bili smjeSteni u ustanovi socijalne
zaStite, bez valjanog pravnog osnova, odnosno, bez sudske odluke, s obzirom na to da nije
osigurana kontinuirana sudska kontrola opravdanosti i cjelishodnosti zadrzavanja aplikanata
u ustanovama socijalne zastite. U toku su izmjene i dopune Porodicnog zakona Federacije
BiH, kao i Zakona o vanpranicnom postupku Federacije Bosne i Hercegovine, kojima se
provode aktivnosti na implementaciji principa na koje je ukazao Evropski sud za ljudska
prava u naprijed navedenoj presudi.

Federalno ministarstvo rada i socijalne politike je u februaru 2020. godine donijelo Uputstvo
s ciljem uredenja postupka i nac¢ina namjenskog pravdanja sredstava korisnika kojima su
dodijeljena novcana sredstva po osnovu naknada za priredivanje igara na srecu. Na ovaj
nacin veca je kontrola troSenja sredstava namjenjenih projektnim aktivnostima udruzenja.
(Preporuka Komiteta broj 7)

U Republici Srpskoj usvojen je Zakon o zastiti mentalnog zdravlja (,,Sluzbeni glasnik
Republike Srpske” broj: 67/20) koji ureduje promocija mentalnog zdravlja, prevencija i rano
otkrivanje smetnji u mentalnom zdravlju, prava i obaveze u njegovoj zastiti i medicinsku
intervencija kod lica sa smetnjama u mentalnom zdravlju. Ovim zakonom ureduje se i

® Presuda Hadzimejli¢ i drugi protiv Bosne i Hercegovine, dostupno na
http://www.mhrr.gov.ba/ured_zastupnika/odluke/PRESUDA%20HADZIMEJL1C%201%20DRUGI%20protiv%20BIH.

pdf

povjerljivost podataka iz medicinske dokumentacije i evidencije lica sa smetnjama u
mentalnom zdravlju, socijalna inkluzija i Zivot u zajednici, zabrane u zastiti mentalnog

zdravlja, nadzor, kao i druga pitanja od znacaja za zaStitu mentalnog zdravlja. (Preporuka
Komiteta broj 27, 29, 33 i 45)

12. Vlada Srpske usvojila je Strategiju razvoja mentalnog zdravlja u Republici Srpskoj za
period 2020-2030. godine. Ovom strategijom Zeli se unaprijediti postojeci i razviti novi
nacini zaStite mentalnog zdravlja ne samo pojedinaca, ve¢ i drustva u cjelini. Takode, cilj je
da se smanji pojava mentalnih problema i poremecaja, poveca dostupnost kvalitetnog i
pravovremenog pruzanja zdravstvenih usluga, rehabilitacije i socijalne inkluzije lica sa
smetnjama mentalnog zdravlja, jacajuci pri tome njihovu ulogu u odlu¢ivanju u navedenim
procesima, a s ciljem povecanja licnog zadovoljstva, zdravlja gradana, smanjenja troskova
pruzanja usluga u mentalnom zdravlju, te podsticanja ekonomskog i drustvenog razvoja.

13. Vlada Republike Srpske usvojila je Strategiju socijalne zastite Republike Srpske (2023-
2029) ¢iji je jedan od ciljeva unapredenje inspekcijskog nadzora u oblasti socijalne zastite,
kontinuirano obezbjedivanje adekvatnih uslova smjeStajnog kapaciteta korisnika u
ustanovama socijalne zastite, redefinisanje minimalnih uslova za pocetak rada ustanova
socijalne zastite i obavljanje djelatnosti socijalne zastite, uspostavljanje sistema licenciranja

ustanova socijalne zastite radi povecanja kvaliteta pruzanja usluga i slicno.

14. U odnosu na preporuku broj 29. i 31. usvojen je Zakon o izmjenama i dopunama Zakona o
ombudsmenu za ljudska prava Bosne i Hercegovine ¢ime je kreiran pravni okvir za
uspostavu nezavisnog preventivnog mehanizma.

15. Uspostavljanjem preventivnog mehanizma u Bosni i Hercegovini vrsice se posjete mjestima
koja su posebno i1zloZena mogucnostima torture su mjesta gdje su osobe liSene slobode kao
Sto su ustanove za izvrSenje krivicnih sankcija (zatvori 1 pritvori), policijske stanice,
imigracioni centri, ustanove za smjestaj osoba sa intelektualnim i mentalnim teskocama
(psihijatrijske bolnice, forenzika) koje su pocinile krivi¢na djela 1 sl.

16. Imajuc¢i u vidu brojne izazove i1 probleme s kojima se osobe s invaliditetom suocavaju kada
je rije¢ o pristupacnosti, Ombudsmeni su tokom 2022. godine sacinili dokument pod
nazivom , Smjernice za unapredenje svakodnevne komunikacije s osobama s
invaliditetom . Prepoznajuci znacaj adekvatnog 1 na ljudskim pravima zasnovanog pristupa
osobama s invaliditetom, Ombudsmeni ovim dokumentom nastojali su doprinijeti podizanju
svijesti javnosti, javnih organa i pravnih lica o vaznosti poStovanja integriteta, dostojanstva i
ravnopravnosti osoba s invaliditetom. Prilagodavanje komunikacije jedan je od klju¢nih
nacina ostvarivanja ljudskih prava na slobodu izraZavanja.

* Smjernice za unapredenje svakodnevne komunikacije s osobama s invaliditetom®, dostupno na:
https://www.ombudsmen.gov.ba/documents/obmudsmen_doc2022120108585014bos.pdf; Dokument je prezentovan
javnosti dana, 01.12.2022. godine, povodom obiljezavanja Medunarodnog dana osoba s invaliditetom.

IV. GENERALNE ZABRINUTOSTI

- U Bosni i Hercegovini jo$ uvijek ne postoji jedinstvena definicija ,,invaliditeta®. Trenutacno,
razli¢iti entitetski 1 kantonalni zakonski propisi definiSu pojam osobe sa invaliditetom u
zavisnosti koju oblast ureduju (zakoni iz oblasti socijalne zastite, zdravstvene zastite).

- Na nivou Federacije BiH, Republike Srpske, Br¢ko distrikta BiH ne postoji baza podataka
osoba sa invaliditetom, sa odredenim parametrima na osnovu kojih bi se utvrdio ta¢an broj
osoba sa invaliditetom, te njihova struktura, a kao jedna od obaveza istaknuta IzvjeStajem
Evropske komisije je poboljSavanje prikupljanje podataka ukljucujuéi podatke razvrstane po
spolu jos

- Zakoni o profesionalnoj rehabilitaciji i zaposljavanju osoba s invaliditetom u oba entiteta jos$
uvijek nisu izmijenjeni u smislu preporuka Ombudsmena iz Specijalnog izvjestaja o
iskustvima o primjeni zakona o profesionalnoj rehabilitaciji i zapoSljavanju osoba s
invaliditetom. Zakon jo$ uvijek nije usvojen u Brcko distriktu BiH.

- U Federaciji Bosne i Hercegovine jo§ uvijek nije usvojen Zakon o upotrebi znakovnog
jezika, a kako je to predhodno ucinjeno na nivou Bosne i Hercegovine ,,Sluzbeni glasnik
BiH*, broj 75/09 i u Republici Srpskoj (,,Sluzbeni glasnik RS*, broj 62/18)

Ravnopravnost i nediskriminacija

Zakonom o zabrani diskriminacije u Bosni i Hercegovini uvrSten invaliditet kao osnov
diskriminacije koji propisuje da se pozitivne mjere koje za cilj imaju izjednacavanje moguénosti za
osobe sa invaliditetom, nece smatrati diskriminacijom (¢lan 5.).

U odnosu na Preporuku pod tatkom 11. Komiteta jo§ uvijek je primjec¢en nejednak tretman u

pogledu:

e neuskladenog rasta invalidnina shodno troSkovima zivota; izuzimanja iz prava na
invalidninu jednog broja c¢lanova; te razliCit tretman S obzirom na osnov nastanka
invaliditeta.

e nepriznavanja statusa roditelja njegovatelja licima starijim od 30 godina nakon izmjena
Zakona o djecijoj zastiti Republike Srpske. U pitanju su djeca sa trajnim teskim
invalididtetom ¢ije je stanje nepormjenjeno, €iji je invaliditet trajan i samo zbog godina
zivota roditelj gubi pravo na status roditelj-njegovatelj. Radi se o roditeljima koji upravo
zbog pruzanja svakodnevne njege djetetu ne mogu da rade.

e U vezi ostvarivanja prava na li¢nu invalidninu osobama sa invaliditetom koje su invaliditet
stekle isklju¢ivo u razvojnom periodu, odnosno do navrSenih 18 godina zivota, predvideno
Izmjenama Zakona o socijalnoj zastiti u Republici Srpskoj. Ombudsmeni smatraju nuznim
uskladiti uslove za priznavanje prava na li¢nu invalidninu s potrebama lica s invaliditetom, a
ne prema vremenu nastanka invaliditeta. U Federaciji Bosne i Hercegovine i Brcko Distrikt,
lica sa invaliditetom i lica ometena u fizickom i psihickom razvoju, ostvaruju ovo pravo bez
obzira na nastanak invaliditeta.

e po pitanju rjeSavanja pitanja ostvarivanja prava osoba s invaliditetom i revidiranju
zakonodavstva na nacin da se svim osobama s invaliditetom (,,ratne 1 neratne* osobe s
invaliditetom) i omoguc¢avanja jednakog pocetnog polozaja, u smislu osnova za ostvarivanja

prava, kao i da se bezuslovno pristupi realizaciji preporuka Komiteta UN-a za prava osoba s
invaliditetom.

Djeca sa invaliditetom

U vezi izvrSavanja preporuke Komiteta broj 15 (b), nakon stupanja na snagu Zakona o roditeljima
njegovateljima Federacije BiH, bilo je dosta prituzbi u vezi njegove primjene, koje se vezane za
propisani postupak revizije donesenih rjeSenja kojim se priznaje pravo, bez utvrdivanja roka u
kojem Federalno ministarstvo rada i socijalne politike taj postupak treba okoncati, uz istovremeno
odgadanje pocetka primjene prava utvrdenog rjesSenjem. Ovakvo zakonsko rjeSenje u konacnici
dovodi podnosioce zahtjeva, roditelje najtezih kategorija osoba s invaliditetom, U stanje
neizvjesnosti da li ¢e i kada ¢e pravo konacno biti priznato, odnosno kada ¢e im se poceti isplacivati
naknada. Prema odgovoru koji su Ombudsmeni zaprimili od Ministarstva u narednom periodu ¢e
biti pripremljen prijedlog izmjena i dopuna navedenog zakona.

Zakonom o djecijoj zastiti Republike Srpske kojom je predvideno pravo na naknadu roditelju
njegovatelju uvedeni su uslovi koji iskljucuju odredenu kategoriju lica a tiCu se prava na
obrazovanje. Naime, navedenim odredbama Zakona propisano je da pravo na naknadu roditelju-
njegovatelju ili njegovatelju ostvaruje jedan od roditelja najduze do navrSene 30. godine Zivota
djeteta koje... 3) nije u mogucnosti da se osposobljava za rad u struci kroz nastavak Skolovanja
prema nalazu stru¢ne komisije, u skladu sa zakonom kojim se ureduje oblast socijalne zastite. Kako
je u konkretnom slucaju u pitanju lice koje je nastavilo Skolovanje u struci, nesporno je da njena
majka ne ostvaruje uslove predvidene Zakonom o djecijoj zastiti za naknadu roditelju- njegovatelju
ili njegovatelju, $to su utvrdili i nadlezni organi.

Podizanje svijesti

U vezi izvrSavanja preporuke broj 17 Komiteta, Ombudsmeni zapazaju nizak nivo svijesti 0
pravima 1 potrebama osoba sa invaliditetom. Obraanja gradana ukazuju da zbog prirode
invaliditeta, osobe sa invaliditetom ¢esto ostaju izolirane i ne poznaju svoja prava, pa i ne traze
njihovu zastitu.U Bosni 1 Hercegovini se sporadi¢no i nesistemski provode medijske kampanje koje
imaju za cilj podizanje svijesti javnosti o potrebama osoba sa invaliditetom i vaznosti njihovog
ukljucivanja u drustvene tokove.

Pristupacnost

Problemi s kojima se susrecu osobe s invaliditetom razlikuju se 1 od vrste invaliditeta, ali 1 od
oblasti u kojoj ostvaruju odredena prava. Medutim, ono §to je sasvim sigurno jeste da se sve osobe s
invaliditetom susre¢u s problemom pristupacnosti - arhitektonskoj, informacionoj, medijskoj,
pristupacnosti usluga i javnih servisa. Kada je u pitanju izvrSavanje Preporuke Komiteta broj 19.
(a), pitanje pristupacnosti, U zakonodavstvu Bosne i Hercegovine najpreciznije su uredena u
zakonima o prostornom uredenju i gradenju na nivou oba bh. entiteta, te u zakonima u oblasti
obrazovanja, zdravstvene zaStite, zapoSljavanja, ali ovi propisi tretiraju pitanje pristupacnosti
iskljucivo kao pitanje arhitektonske pristupacnosti i dijelom pristupacnosti opreme koja se ugraduje
u prostor ili zgrade. Osim, djelimicno u oblasti zdravstvene zaStite 1 obrazovanja, nema

odgovarajuce zakonske regulative koja bi uredila oblast pristupacnosti usluga namijenjenih opstoj
populaciji i usluga specificno namijenjenih podrSci osobama s invaliditetom.

Sistemsko uredenje oblasti informisanja, naroCito informacija koje se produkuju u elektronskim
formatima i plasiraju putem interneta ili mobilnih aplikacija, shodno Preporuci broj 19 (c) Komiteta
u Bosni i Hercegovini nije razvijeno.

Osiguranje adekvatnog broja parking-mjesta za osobe s invaliditetom takoder je pitanje
pristupacnosti. U praksi se ¢esto vidi i da ne postoji adekvatno sankcionisanje lica koja su parkirala
na parking mjestima oznacenim za automobile kojima upravljaju lica sa invaliditetom.

Jednakost pred zakonom

U cilju izvrSavanja preporuke Komiteta pod tackom 23., vlasti u Federaciji BiH i Republici Srrskoj
su nastojale da razrade zakonske odredbe kroz protokole o postupanju u slucajevima nasilja nad
licima sa invaliditetom, sa posebnim osvrtom na seksualno i rodno zasnovano nasilje. Naime,
Ombudsmeni BiH su uputili takode Inicijativu za saCinjavanje Protokola i ukazali nadleznim javnim
organima o znacaju i neophodnosti uspostavljanja jasnih procedura kada je u pitanju bilo koji oblik
seksualnog i rodno zasnovanog nasilja. Ovo pitanje zasluZzuje poduziamnje svoebuhvatnih mjera
gdje Ce posebna paZnja biti posveéena zaStiti osoba sa invaliditetom. PodrSka osobama s
invaliditetom mora biti specijalizovana i prilagodena zrtvi.

Ombudsmeni su tokom 2022. godine istrazivali da 1i institucije u kojima su smjeStene osobe s
invaliditetom u Federaciji Bosne i Hercegovine i Republici Srpskoj, imaju usvojene pisane
procedure za prevenciju, prijavu i pruZanje zastite u slucaju prijave seksualnog i rodno zasnovanog
nasilja prema osobama s invaliditetom. Kada osobe s invaliditetom same prijave nasilje, ili kada
policijski 1 tuzilacki organi po sluzbenoj duznosti postupaju, od kljuéne vaznosti je edukacija
sluzbenih osoba, sudija 1 tuzilaca, koji moraju biti senzibilizirani za specifi¢ne slucajeve, kakvi su 1
ovi.

Pristup pravdi

U cilju izvrSavanja Preporuke Komiteta broj 13., Ombudsmeni su preporukom Centrima za
edukaciju sudija i tuZilaca u Federaciji Bosne i Hercegovine, Republike Srpske i Brcko Distrikta
Bosne i1 Hercegovine ukazali da su osobe s invaliditetom rizi¢na grupa u smislu ispoljavanja bilo
kojeg vida nasilja, pa i seksualnog i rodno zasnovanog, te da je vazno osobama s invaliditetom
osigurati efikasan pristup sudu i pravicno sudenje, posebno u smislu efikasnosti vodenja postupaka 1
prava na sudenje u razumnom roku. Ombudsmeni BiH su stava da je bitno osigurati odgovarajucu
obuku svih koji rade u pravosudu, osobito sudaca i tuzilaca kao nosilaca pravosudne duznosti.

Sloboda od mucdenja ili okrutnog, necovjecnog ili poniZavajuéeg postupanja ili kaZnjavanja i
sloboda od izrabljivanja, nasilja i zlostavljanja

Ustav Bosne i Hercegovine, Ustav Republike Srpske, Ustav Federacije Bosne i Hercegovine, kao i
sva Cetiri krivicna zakona na svim nivoima vlasti u Bosni i Hercegovini zabranjuju sve oblike

zlostavljanja, nasilja 1 eksploatacije svih gradana.Takode, u cilju izvrSavanja preporuke Komiteta,

propisani su slucajevi prisilnog zadrzavanja. Prisilno zadrZzavanje moguce je samo u zakonom
dozvoljenim slucajevima ukoliko je to neophodno radi zastite lica i ukoliko lice koje je
hospitalizovano ne moze da razumije svrhu, prirodu, posljedice, koristi i opasnosti medicinske
intervencije, te nije sposobno da da pismeni pristanak, $to se cijeni u svakom konkretnom slucaju.

Sloboda Kkretanja i drzavljanstvo

Pitanje koje je aktuelno niz godina jeste pitanje sukoba nadleznosti centara za socijalni rad, posebno
u slucajevima istovremenog postojanja ovlastenja entitetskih centara za socijalni rad. Konkretan
problem javlja se kada osoba s invaliditetom, ta¢nije lice liSeno poslovne sposobnosti ¢iji je staratelj
centar za socijalni rad jednog entiteta, promijeni prebivaliSte u drugi entitet.

Pitanje rjeSavanja sukoba nadleznosti u direktnoj je vezi s ostvarivanjam ljudskih prava. U
konkretnom slucaju radi se o sistemskoj podrsci licu kojem je oduzeta poslovna sposobnost, ali koje
bez obzira na to, ima pravo na slobodu kretanja i ucestvovanja u donoSenju odluka za koje ima
sposobnost. Sloboda kretanja uz podrsku u vidu starateljstva koja ¢e pratiti Sticenika, predstavlja
jedno od osnovnih nacela ostvarivanja ljudskih prava. Ombudsmeni su jasno ukazali na potrebu
poduzimanja radnji u cilju rjeSavanja pitanja sukoba nadleznosti centara za socijalni rad koji se
nalaze u razli¢itim entitetima, odnosno Bréko distriktu BiH. °

Nezavisno Zivljenje i ukljucenost u zajednice

Osobe s invaliditetom trebaju imati pristup nizu sluzbi podrske u svojim domovima, ustanovama za
smjestaj 1 drugim sluzbama za podrsku u lokalnoj zajednici, ukljucujuéi licnu asistenciju potrebnu
za podrsku zivljenju 1 uklju¢ivanju u zajednicu, 1 sprecavanje izolacije ili iskljucenosti iz zajednice.
Ombudsmeni su misljenja da usluge li¢ne asistencije treba da definiSu prema specificnim i
individualnim potrebama svakog korisnika, uzimajuéi u obzir svrhu li¢ne asistencije. Odlukom o
uslugama licne asistencije, nadlezni trebaju omoguciti svima pod jednakim uslovima angaZzovanje
li¢nog asistenta, ne praveci razliku o vrstama invaliditeta. Prilikom procjene o osnovanosti zahtjeva,
mjerodavni trebaju vrSiti procjenu o ¢injenicama koje su bitne kako bi se ostvarila svrha li¢ne
asistencije a ticu se moguénosti samostalnog odlu¢ivanja. Ombudsmeni su misljenja da procjene
mogucénosti samostalnog odlucivanja, a time 1 odobravanja zahtjeva za li€nog asistenta moraju biti
individualne za svakog korisnika, jer ni stepen onesposobljenja nije isti kod svih osoba koje imaju
utvrden invaliditet.

Li¢na pokretljivost

Kada je u pitanju izvrSavanje preporuke broj 37. Komiteta, rad na predmetima u Instituciji
Ombudsmena pokazao je odredene nedostatke pri ostvarivanju prava na ortopedska pomagala za
gluhe i nagluhe osobe, kao i u oblasti zakonskog regulisanja prava na znakovni jezik. Prisustvujuci
konferencijama posvecenim pravima lica s invaliditetom, uoceno je nezadovoljstvo trenutnim
stanjem, Sto stvara obavezu nadleznih institucija da se kontinuirano radi na unapredenju prava kroz
modernizaciju ortopedskih pomagala i pomagala nabavljenih po mjeri lica kojem su potrebna.

® P-223/22; Prati se realizacija preporuke;



U Republici Srpskoj se problem javio u oblasti sufinansiranja nabavke slusnog aparata jer, prilikom
nabavke sluSnog aparata, Fond zdravstvenog osiguranja sufinansira nabavku u visini od 360 KM,
bez obzira na cijenu sluSnog aparata kao ortopedskog pomagala. Kako potrebe ,,diktiraju® i vrstu
sluSnog aparata, misljenje je da se sufinansiranje treba odrediti u procentualnom iznosu od visine
stvarne cijene slusnog aparata. Ortopedske kuée preporucuju vrstu sluSnog aparata nezavisno od
volje i zelje pojedinaca, a cijene nabavke variraju zavisno od potreba/preporuke.

U Federaciji BiH, prema navodima osoba s invaliditetom, gluhe i nagluhe osobe se suo¢avaju s
problemom odrzavanja slusnih aparata, nakon $to ostvare pravo na ovo ortopedsko pomagalo.
Prema saznanjima Ombudsmena, gluhe i nagluhe osobe moraju samostalno kupovati baterije za
slusni aparat, ¢ime se dodatno izlazu trosku. Ukazuje se da, nakon ostvarivanja prava na sluSni
aparat, troSkove odrzavanja istog snose osiguranici.

PoStovanje privatnosti

Zakonom o zastiti licnih podataka osigurana je zaStita svim fizickim osobama na teritoriji Bosne 1
Hercegovine, bez obzira na njihovo drzavljanstvo ili prebivaliSte u pogledu prava na zakonitu
obradu li¢nih podataka.

PoStovanje doma i porodice

Ustav Bosne i Hercegovine, Ustav Federacije Bosnhe i Hercegovine i Ustav Republike Srpske
garantuju svim gradanima pravo na dom i porodicu. U Federaciji Bosne i Hercegovine su vise
kantona usvojeni zakoni o socijalno-neprofithom stanovanju. Tokom 2019. godine u Republici
Srpskoj usvojen je Zakon o socijalnom stanovanju Republike Srpske.®

U cilju izvrSavanja Preporuke Komiteta pod brojem 41., nadlezne vlasti donijele su vise zakonskih
rjesenja navedenih u Pozitivnim aspektima.

Obrazovanje

Provodenje preporuke Komiteta broj 43. deSava se zavisno od pojedinacnih slu€ajeva i sporadi¢no,
o ¢emu govori praksa Institucije ombudsmena:

— U radu na pojedinacnim zalbama Ombudsmeni su isticali obavezu svih obrazovnih
institucija da kontinuirano rade na rjesavanju problema pristupacnosti/uklanjanju
arhitektonskih barijera, rjesavanje otezanog pristupa biblioteci, obezbjedivanje skenera za
prilagodavanje struc¢ne literature i govornih programa.

— Cesto se u praksi desava da zbog razli¢itog uredenja obrazovnog sistema u kantonima,
dolazi do neujednacenih politika upisa djece s potesko¢ama u razvoju u osnovne skole zbog
¢ega su diskriminisana u odnosu na djecu iz drugih kantona, iako su se na inkluziju vlasti
obavezale zakonima i medunarodnim ugovorima. Ombudsmeni BiH isticu zabrinutost da jos
uvijek postoji stigmatizacija prilikom upisa i u osnovnu skolu, da nije uzeta u obzir posebna

® Zakon o socijalnom stanovanju Republike Srpske, ,,Sluzbeni glasnik RS broj 54/19



ranjivost, koja ga ne ¢ini nespremnim nego posebnim u odnosu na druge kandidate, da je
sam postupak upisa kod izazvao nelagodu, stres i osje¢aj bespomoc¢nosti.

— Ombudsmeni BiH su postupajuéi u predmetu upisa osobe sa invaliditetom na visokoskolsku
ustanovu istakli da se obrazovni sistem mora prilagoditi potrebama osoba sa invaliditetom,
te da obrazovne ustanove moraju poduzeti sve raspolozive mjere kako bi se osobe sa
invaliditetom integrirale u konvencionalni obrazovni sistem.

Zdravstvena zastita (Preporuka Komiteta broj 45.)

U okviru istrazivanja na pruzanju adekvatne zdravstvene zastite svim licima kojima je neophodna,
primije¢eno je da postoji nesrazmjer u postupanju i pruzanju zdravstvene zaStite u Bosni 1
Hercegovini s obzirom na teritorij gdje osoba sa invaliditetom zivi., Ne postoje protokoli/procedure
za postupanje medicinskog osoblja prema osobama s invaliditetom niti je propisana obaveza
njihovog sacinjavanja, iako bi navedene procedure morale biti javno i vidno istaknute i/ili u¢injene
dostupnim za osobe s invaliditetom, a Cija bi primjena bila obavezna te bi tako mogle znatno
doprinijeti boljoj informisanosti ove kategorije gradana. Potrebno je osigurati i obuku medicinskog
osoblja.

Obavljanje stomatoloskih usluga u okviru zdravstvenog sistema treba da bude pristupacno djeci sa
potesko¢ama u razvoju bez obzira u kojem kantonu se nalaze. Ombudsmeni su uputili Preporuku da
se u vezi sa pruzanjem stomatoloskih usluga poduzmu konkretne i1 efikasne mjere da se postupak
ostvarivanja prava na pruzanje stomatoloskih usluga osobama sa potesko¢ama u razvoju prilagodi
kako bi na najlaks§i moguci nacin ostvarile prava koja im pripadaju.

Rad i zaposljavanje

U smislu realizacije preporuke Komiteta broj 47, Ombudsmeni BiH ¢e se ostvruti na rezultate
istrazivanja koje je provedeno za potrebe izrade Specijalnog izvjeStaja o efikasnosti zakonskih
rjeSenja u oblasti profesionalne rehabilitacije 1 zapoS$ljavanja osoba s invaliditetom u Bosni 1
Hercegovini. Istrazivanje je pokazalo da se 0sobe s invaliditetom prilikom zapos$ljavanja, ali i na
radnom mjestu, susreu s diskriminacijom po osnovu invaliditeta. S druge strane, poslodavci
nerijetko imaju predrasude spram zapoSljavanja osoba s invaliditetom, smatraju¢i da zbog
invaliditeta ne¢e moc¢i odgovoriti radnim zadacima.

Na teritoriji Brcko distrikta BiH nije usvojen Zakon o profesionalnoj rehabilitaciji, osposobljavanju
1 zapoSljavanju osoba s invaliditetom, iako je to obaveza propisana Ustavom Bosne i Hercegovine i
Konvencijom.

Odgovarajudi zivotni standard i socijalna zaStita

Preporuka Komiteta pod brojem 51, kojom se trazi revidiranje sistema invalidnina na nacin da se

ukine diskriminatorna praksa na osnovu nastanka invalidnosti, ili mjesta stanovanja nije
isposStovana.

Ombudsmeni su u svojim izvjeStajima naglasavali da su porodice u kojima se nalaze lica s
invaliditetom posebno ugrozZene i da je podrSka ovim porodicama neophodna, pri tom ne misleci
samo na materijalnu podrsku nego i na druge vidove podrske (savjetodavne, moralne i sl.).

U cilju postizanja odgovarajuéeg Zivotnog standarda i ujednacenosti propisa u Federaciji BiH kojim
se ureduje djeciji dodatak za djecu sa invaliditetom i djecu oboljelu od teskih/rijetkih bolesti
neophodno je ukidanje imovinskog cenzusa za ostvarivanje ovog prava. Ombudsmeni BiH su
federalnom ministru rada i socijalne politike i ministrima kantonalnih ministarstava u oblasti
socijalne zastite preporucili da izmijene odredbu ¢lana 4. stav 1. tacka e) Zakona o materijalnoj
podrsci porodicama sa djecom u Federaciji BiH na nacin da se primanja po propisima o boracko-
invalidskoj zastiti, zastiti civilnih Zrtava rata i zastiti lica s invaliditetom, kao i naknada za vrijeme
trajanja nezaposlenosti, ne ubrajaju u prihod domacinstva. Ovo je posebno znacajno s obzirom da
prihodovni cenzus nije uslov za ostvarivanje prava na djeCiji dodatak za posebno ugrozene
kategorije djece u Kantonu Sarajevo, Posavskom kantonu i Tuzlanskom kantonu. Usled navedenog,
sve izmjene trebale biti definirane prevashodno kroz federalni zakon, a ne kroz kantonalne propise,

jer se radi o ostvarivanju prava na djeciji dodatak koji je reguliran federalnim propisom.

Osobe s invaliditetom suocavaju se s nizom prepreka u svakodnevnom zivotu, a socio-ekonomsko
osnazivanje predstavlja jedan od klju¢nih izazova s kojim su suoceni. Nepostojanje socijalnog praga
u Bosni i Hercegovini i nizak zivotni standard, koji se ogleda i u niskim iznosima naknada koje
osobe s invaliditetom ostvaruju u smislu propisa iz oblasti socijalne zastite, $to je u suprotnosti sa
¢lanom 28. UN Konvencije

Sudjelovanje u politickom i javnom Zivotu

Preporuka Komiteta 53. koja se odnosi na izmjenu izbornog zakona i poslovnika koji se odnosi na
Centralnu izbornu komisiju kako bi se osiguralo jednako uces¢e osoba sa invaliditetom u izbornom
procesu, kao 1 omogucavanje osobama liSenim poslovne sposobnosti da glasaju, neometan fizicki
pristup glasanju, sigurni mehanizmi kako bi se osigurala tajnost glasanja, kao i dostupnost drugih
izbornih materijala 1 informacija u pristupacnim formatima u skladu sa OpStim komentarom broj 2 o
pristupacnosti nije izvrSena.

Ombudsmeni BiH su izrazili zabrinutost zbog navoda da udruzenja osoba s invaliditetom nisu
adekvatno ukljucena u proces izrade propisa, te u vezi s tim, Ombudsmeni su u svojim izvjestajima
i preporukama podsjetili nadlezne da UN Konvencija o pravima osoba s invaliditetom u ¢lanu 4.
stav (3) propisuje da, prigodom razvoja i sprovodenja politike i zakonodavstva usmjerenih na
primjenu ove Konvencije, kao i drugim procesima donosenja odluka o pitanjima koja se neposredno
tiCu osoba s invaliditetom, drzave potpisnice ¢e to Ciniti uz bliske konsultacije 1 aktivno ucesce
osoba s invaliditetom, ukljucujuéi djecu s invaliditetom, putem organizacija koje ih predstavljaju 1
zastupaju. Udruzenja takode navode da su njihove primjedbe u procesu donosSenja zakonskih
rjeSenja samo formalne naravi, da nisu uvaZene, a da vaZeéa zakonska rjeSenja vode
diskriminatornoj praksi.

Ucestvovanje u kulturnom zivotu, rekreaciji, razonodi i sportu
U cilju izvrSavanja Preporuke Komiteta broj 55. izmjenama Zakona o sportu u Bosne i Hercegovine

(Zakon o sportu u BiH, ,,Sluzbeni glasnik BiH “, br. 27/08 i 102/09), te Zakonom o0 sportu

Republike Srpske (Zakon o sportu RS, "Sl. glasnik RS", br. 4/2002, 66/2003, 73/2008 i 102/2008 -
ispr.) utvrdene su odredbe kojima se omogucéava podrska osobama s invaliditetom sportistima, na
koji nacin je eliminirana diskriminacija. U Federaciji BiH Zakon o sportu nije usvojen.

Statistika i prikupljanje statistickih podataka

Preporuka Komiteta broj 57. nije realizovana kako je Komitet trazio. Naime, Agencija za statistiku
Bosne i Hercegovine, Federalni zavod za statistiku i Republicki zavod za statistiku Republike
Srpske, prikupljaju statisticke podatke, izmedu ostalog i za oblast “socijalna zastita” i
“stanovniStvo”, ali se u okviru navedenih parametara podaci ne razvrstavaju o broju osoba sa
invaliditetom, vrsti invaliditeta i uzroku nastanka invaliditeta. Statisticki podaci o osobama koje su
smjesStene u ustanove socijalne zaStite, korisnicima prava iz socijalne zastite se prikupljaju, ali
osobe koje nisu smjestene u ustanove, a imaju invaliditet, ili ne ostvaruju prava iz socijalne zastite,
nisu obuhvacena statistickim podacima koji se vode.

Ombudsmeni Bosne i Hercegovine

